6 нчы сыйныфларга 2 чиреккә туган телдән  белем минимумы
1. Сыйфат предметның билгесен белдерә. Нинди?  Кайсы ?кайдагы? сорауларына җавап бирә. Сыйфат исемне ачыклап килә. Сыйфат ачыклаган исем сыйфатланмыш була. Сыйфатлар  җөмләдә күбрәк аергыч һәм хәбәр була.

2. Сыйфатның 4 дәрәҗәсе бар:гади, чагыштыру,артыклык һәм кимлек дәрәҗәләре. Гади дәрәҗәдәге сыйфатлар предметның төп билгесен белдерә.М-н: ак кар
Чагыштыру дәрәҗәсе – бер предметның билгесе икенче предметтагы билге белән чагыштыра : ак –аграк

Артыклык дәрәҗәсе предметтагы билгенең башкаларныкыннан иң күп булуын күрсәтә. М-н: кып –кызыл

Кимлек дәрәҗәсе предметтагы билгенең гадидән ким булуын күрсәтә. М-н: ал –су,җылы-мса.
3. Татар телендә сыйфатлар ике төркемчәгә - асыл һәм нисби сыйфатларга бүленә. Асыл сыйфат – предметның төп билгесен белдереп, төсе,күләме,зурлыгы ягыннан ачыклый. М-н: ак болытлар.

Нисби сыйфат – бер предметның икенче предметка булган мөнәсәбәтен билге итеп күрсәтәләр.М-н: язгы чәчү. Алар һәрвакыт ясалма булалар.

4. Татар телендә сыйфат –төрләнми торган сүз төркеме. Еш кына җөмләдә сыйфатланмыш кулланылмый, аның кушымчалары сыйфатларга ялгана. Бу сыйфатларның исемләшүе дип атала.

5. Рәвеш эш –хәлнең яки билгенең билгесен белдереп ничек? кая? кайда? кебек сорауларга җавап бирә. Рәвеш фигыльләрне, сыйфатларны,рәвешләрне ачыклап килә. Рәвеш төрләнми торган сүз төркеме. Аның гади, чагыштыру, артыклык дәрәҗәләре бар.
6. Эш –хәлне кайсы яктан ачыклавына карап рәвешләрнең 6 төркемчәсе бар: саф, охшату –чагыштыру, күләм –чама, вакыт, урын, сәбәп –максат рәвешләре.
7. Исемне ачыклап килгән рәвеш аергыч була. Ачыклаган исеме кулланылмаса, рәвеш исемләшә һәм җөмләдә хәл була. Җөмлә ахырында килеп хәбәр була.

8. Рәвешләр ясалышы ягыннан тамыр һәм ясалма була. 

9. Сан предметның санын, исәбен белдереп ничә? ничәнче? ничәшәр? Сорауларына җавап бирә. Сан ачыклаган  исем саналмыш була. Саннар сүз белән дә, цифр белән дә языла.

10. Саннар мәгънәләренә карап 5 төркемчәгә бүленә:микъдар саны, тәртип саны, бүлем саны,чама саны,җыю саны.

11. Саннар барлык  җөмлә кисәкләре дә булып килә ала. Саналмыш  белән килсә, аергыч була. Исемләшкән тәртип саны хәл була.

